
-----------2011 թվականի          N-----Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2011 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ԴԵԿՏԵՄԲԵՐԻ 23-Ի N 1748-Ն ՈՐՈՇՄԱՆ ՄԵՋ 
ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
-------------------------------------------------------------------------------------------------
<<Հայաստանի Հանրապետության բյուջետային համակարգի մասին>> Հայաստանի Հանրապետության օրենքի 23-րդ հոդվածի 3-րդ մասին համապատասխան`
Հայաստանի Հանրապետության կառավարությունը որոշում է.

1. <<Հայաստանի Հանրապետության 2011 թվականի պետական բյուջեի մասին>> Հայաստանի Հանրապետության օրենքի N 1 հավելվածում կատարել վերաբաշխում և Հայաստանի Հանրապետության կառավարության 2010 թվականի դեկտեմբերի 23-ի <<Հայաստանի Հանրապետության 2011 թվականի պետական բյուջեի կատարումն ապահովող միջոցառումների մասին>> N 1748-Ն որոշման N N 5, 10 և 11 հավելվածներում կատարել փոփոխություններ` համաձայն  NN 1, 2, և 3 հավելվածների:
    2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀՀ կրթության և գիտության նախարար Արմեն Աշոտյան

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2011 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ԴԵԿՏԵՄԲԵՐԻ 23-Ի ԹԻՎ 1748-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ
ՆԱԽԱԳԾԻ ՎԵՐԱԲԵՐՅԱԼ
Իրավական ակտի անհրաժեշտությունը (նպատակը).

<<Հայաստանի Հանրապետության 2011 թվականի պետական բյուջեում վերաբաշխում, Հայաստանի Հանրապետության կառավարության 2010 թվականի դեկտեմբերի 23-ի N 1748-Ն որոշման մեջ փոփոխություններ կատարելու մասին>> Հայաստանի Հանրապետության կառավարության որոշման նախագիծը բխում է սովորողների մոտ հայրենասիրության և Հայրենիքի նկատմամբ պարտքի զգացումի դաստիարակության ու սերմանման պահանջներից: 
Ընթացիկ իրավիճակը և խնդիրները.

Դպրոցների ֆիլմադարանները, գրադարանները հարստացնելու, «Հայ ժողովրդի պատմություն» առարկայի համար որպես դիդակտիկ նյութ օգտագործելու նպատակով նախարարությունը առաջարկում է ձեռքբերել հետևյալ ֆիլմերը և գիտահանրամատչելի պատկերագիրքը.

1. «Տիգրան Մեծ. Հայրենապաշտ տիրակալը» - նվիրված Արտաշեսյան թագավորության 2200 ամյակին և Տիգրան Մեծի ծննդյան 2150 ամյակին /հեղինակ` Արտակ Մովսիսյան/.
2. «Ժայռապատկերներից մինչև այբուբեն» - նվիրված Մեսրոպ Մաշտոցի ծննդյան 1650 ամյակին /հեղինակ` Արտակ Մոսիսյան/.
3. «Իմ Անին» - նվիրված Անի մայրաքաղաքի 1050 ամյակին /հեղինակ` «AZD Production»/.
Ինչպես նաև.
4. «Հայոց պետականություն. 5000-ամյա և Հայոց պետականությունը. 20-ամյա» /հեղինակ` Արտակ Մոսիսյան/. գիտահանրամատչելի պատկերագիրք – նվիրված Հայաստանի Հանրապետության և Լեռնային Ղարաբաղի Հանրապետության 20-ամյակին: 
Յուրաքանչյուր ֆիլմից նախատեսվում է գնել 3000 օրինակ, որից 1000 օրինակը սփյուռքի դպրոցների համար / DVD ֆորմատով 1 օրինակի գինը կազմում է 1500 դրամ/: Գիտահանրամատչելի պատկերագրքից նախատեսվում է գնել 1000 օրինակ /1 միավորի գինը կազմում է 2000 դրամ/:
Կարգավորման նպատակը և բնույթը.

Հոբելյաններին նվիրված առաջարկվող նյութերը կնպաստեն սովորողների մոտ հայրենասիրության և Հայրենիքի նկատմամբ պարտքի զգացումի դաստիարակությանը, մշակութային արժեքների պահպանմանը:
Նախագծի մշակման գործընթացում ներգրավված ինստիտուտները և անձինք.

ՀՀ կրթության և գիտության ու ՀՀ ֆինանսների նախարարությունների աշխատակիցները: 

   Իրավական ակտի կիրարկման դեպքում ակնկալվող արդյունքը.
Հայաստանի Հանրապետության և սփյուռքի դպրոցներում սովորող ազգությամբ հայ երիտասարդների շրջանում հայրենասիրության և Հայրենիքի նկատմամբ պարտքի զգացումի դաստիարակություն, մշակութային արժեքների պահպանում, ազգապահպան մտածողության սերմանում:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2011 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ԴԵԿՏԵՄԲԵՐԻ 23-Ի ԹԻՎ 1748-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
<<Հայաստանի Հանրապետության 2011 թվականի պետական բյուջեում վերաբաշխում, Հայաստանի Հանրապետության կառավարության 2010 թվականի դեկտեմբերի 23-ի N 1748-Ն որոշման մեջ փոփոխություններ կատարելու մասին>> Հայաստանի Հանրապետության կառավարության որոշման նախագծի ընդունումը ՀՀ պետական բյուջեի եկամուտներում ու ծախսերում փոփոխություններ  չի առաջացնի:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2011 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ԴԵԿՏԵՄԲԵՐԻ 23-Ի ԹԻՎ 1748-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
1. Այլ իրավական ակտերում փոփոխությունների և/կամ լրացումների անհրաժեշտությունը.

Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.

Համապատասխանում է:

3. Այլ տեղեկություններ.

     Չկան:






















































































































































